
kamélig nagpakiinom saiya asin nagtarao saiya nin
sira. Ngunyan kan pagralabay saiya, garong sa pag-
honaé nya pinaglanghadan sya asin pinagtimaktimakan,
asin su saindang paghiling na mga maugayon o mga
mapaglanghad nangaglagbas sa saiyang panyo asin ba-
ga mga panang nangagtama sa saiyang lawog.

Katapustapusi nagpangharayo su mga nagraralakaw
asin hominangos si Sisa. Sinoki su pany6o sa paghiling
kun baga haray6 pa sinda sa banwa. May nagkakapi-
ra pang palo (275) bago omabot sa bantayan okun ga-
rita (276). Sagkod pa man dai nya pighona na haray6é
an pagoltanan na ito (277).

Sa may gilid kan tinampo may mga mahihibog na
kabotongan, na kan mga énot na panahén nagpapahi-
ngalo sya sa limpoy kaito. Duman pinagoolay-olayan
sya nin mga mahamis na tataramon kan saiyang kati-
pan; pinagtutuwangan sya kaito sa pagdara kan alat
nin mga bungang-kahoy asin mga gugulayon; ay! omi-
nagi ito siring sa sarong (1) pangatorogan; su katipan
naging agom asin su agom ginibong cabeza de barangay,
dangan kaito nagpodn nin pagapod sa saiyang pint6
an maraot na kapaladan.

Nin huli ta nagpopoén nang magkosog su saldang,
hinapot sya kan mga soldados kun muyang magpa-
hingalo.

“!Salamat!” nangirhat na sominimbag.

Alagad duman sa pagildog sa banwaan inabot sya
nin. tinay na pagkangirhat. Tagob nin kahorasaan,
ilinadlad sa palibot su saiyang paghiling: pamarapara-
an su mga oma, sadit na sagpan, mga kahoy na mga
hagiwhiwon; dai lamang nin angpas, nin dakilang ga-
po na saiyang malagpakan! Nagimasol sya na ominiba
sya sa mga soldados sagkod dumaén; nahidaw nya su
hardrom na salog na nagbobolos sa may saiyang kama-
liy, na an mga haralangkaw na mga pangpang kaito
lakop nin mga mapapanas na baté, minadlay nin orog
kahamis na kagadanan! Alagad an pagromdom sa sai-
yang mga aki, sa saiyang aking si Crispin na dai pa
nya aram kun anong narapatan, nakaliwanag saiya kan
bangging ito, asin nakapagsabi sa hababang tingog ta-
gob nin kapahubayaan sa saiyang palad.

“INgdpit ... ngdpit mageérok kami sa irarom kan
kadlagan!”

Naméahid kan safyang luha sa mata, naghingthang

